
Efesus  Yaab  5:22-24  Bipiib,  ni  li  keei  nichatiib  aamɔi,  ke  naah  kii
Tidindaan aamɔb pu na;  23 ba pu? uja  le  ye  upuu aayidaan ke
Kristo aah ye waanib Aayidaan pu na. Kristo aanib ye waawon la. U
mu gaal bi lir la. 24 Bipiib, ni li keei nichatiib aamɔi tiwan mɔmɔk
ponn ni, ke Kristo aanib aah kii waamɔb pu na.

Efesus Yaab  5:31,33 Ni ŋmee Uwumbɔr aagbaŋ ni ke, "Nima le cha
uja ni  upii  nya cha bitetiib ni  binatiib,  ki  ti  kpaan tɔb chee, ki  ŋa
unibaan." 33 Nima pu na, uja mɔk aah gee ubaa pu na, u li gee
upuu mu kina. Upii mɔk mu li pak uchal.

1 Korint Yaab 7:3-5 Upii yaa ban uchal kan, u taa yii, uja mu yaa ban
upuu kan, u taa yii. 4 Upii aa joo uwon, uchal le joo ti. Uja mu aa joo
uwon, upii le joo ti. 5 Ubaa taa yii uken, see ni puen kii tii tɔb ki laa
di cha siib, aan ki li kpa n-yoonn ki mee Uwumbɔr, ((ki lul bumɔb,))
le ki ki kpaan tɔb chee. Ni yaa kaa ki kpaan tɔb chee kan, kinimbɔŋ
ga tɔŋ nimi ni tun kidagook aatuln. Ba pu? naan ŋmaa chuu nibaa.

1 Korint Yaab 7:34 Upii u kpa chal na, ni usapɔɔn u kaa nyi uja na, bi
mu aa kpaan.  Usapɔɔn u kaa kpa chal  kaa nyi  uja  na,  utafal  bi
Tidindaan aabɔr ni la; u ban ke uwon ni waawiin li bi chain. Upii u
kpa chal na, utafal bi dulnyaa wee ni aabɔr ni la, u dakl waah ga ŋa
pu ki piir uchal aasui na la.

Kolose  Yaab  3:18  Tɔ,  bipiib,  ni  li  keei  nichatiib  aamɔi.  Naah  dii
Tidindaan na, ni ŋan ke ni li ŋani kina.

1 Timoti 2:11-15 Bi li ŋmin ki li bae Uwumbɔr aabɔr ki li ŋun tibɔr. 12
Maa kii ke bipiib tuk bijab Uwumbɔr aabɔr, kaa kii ke bi li ye bijab
aayidam. Bi  li  ŋmin.  13 Ba pu? Uwumbɔr nan puen naan tiyaaja
Adam, le ki nin naan upuu Iif. 14 Kinimbɔŋ aa nan ŋmann Adam, ki
nan ŋmann upii ngbaan la, le u tun titunwanbir. 15 Tɔ, bipiib mu yaa
gaa Yesu ki kii, ki gee binib, ki bi chain, ki bi suuna kan, bi ga ŋmar
imalween ni.

Mpiin - Jenesis - 3:16 Le Uwumbɔr bui upii ke, "Aa ga kan falaa pam
timal ponn ni. Ni ki kpee na, aa ga li ban ke aachal li gee si, le u ga li
ye saayidaan."

1 Piita 3:1-6 Bipiib, ni li keei nichatiib aamɔi. Ni yaa keei baamɔi, aan
chatiib yaa bi, kaa kii Uwumbɔr aabɔr kan, nibaakan bi ga gaa u ki



kii nimi aabimbinyaan pu. Hali ni yaa kaa len tibaa kan, 2 bi ga kan
ke ni san Uwumbɔr ki kpa mbimbin mu bi chain na. 3 Bipiib, tiwan ni
ga cha ni li ŋan na aa ye tiyikpir ti buu na, kaa ye nleen mu kpa
kidaak na, kaa ye tiwanpeenkaan nyaan. 4 Tiwan ni ga cha ni li ŋan
na le ye mbimbin mu ŋan na. Ni yaa kpa mbimbin suuna kan, nima
le ye kinyaan ki kaan fir,  ki  ŋan sakpen Uwumbɔr chee na. 5 N-
yaayoonn na aapiib bi nan bi chain ki kpa limakl Uwumbɔr pu na,
nan keei bichatiib aamɔi, nima le nan cha bi kpa kinyaan ki nan ŋan
binib chee.  6 Sara nan ŋani  kina la.  U nan keei  uchal  Abraham
aamɔb, ki yin u ke udindaan. Ni yaa tun lituln li ŋan na, ki yaa kaa
san ijawaan ibaa Uwumbɔr aasan ni kan, ni kpaln Sara aabisatiib la.

Taitus  2:1-5  Sin  ma  kan,  mɔk  binib  mmɔkm  mu  ŋan  na.  2  Tuk
bininkpiib ke bi li chur bibaa tiwan mɔmɔk ni, ki ŋeer kipak, ki li kpa
laasaab, ki li dii Yesu aasan chob, ki li gee binib, ki li kpa limɔr. 3
Tuk bipininkpiib mu ke bi li san Uwumbɔr tiwan mɔmɔk ni, ki taa li ye
binibiinib, ki taa li ye bidagbiib. Ni ŋan ke bi mɔk mmɔkm mu ŋan na,
4 ki mɔk bipininkpisapɔm ke bi li gee bichatiib ni baabim, 5 ki li kpa
laasaab, ki taa gɔr kidagook, ki li lik lichiln ni aatuln mbamɔm, ki li
kpa tibulchinn, ki li keei bichatiib aamɔi, aan ubaa taa bii Uwumbɔr
aabɔr.

1  Korint Yaab 11:5-7,10 Upii mu yaa mee Uwumbɔr, bee u yaa nabr
Uwumbɔr aah len pu na, kaa buu kiyibubuuk kan, u jinn uyidaan
inimɔɔn.  Ni  bi  ke  waah  kuu  tiyikpir  le  na.  6  Upii  yaa  kaa  buu
kiyibubuuk kan, ni kpa inimɔɔn ke waah chee tiyikpir le na. Upii u
chee tiyikpir, bee u chuu kuu tiyikpir na, ni kpa inimɔɔn. U yaa kaa
buu kiyibubuuk kan, ni mu kpa inimɔɔn. Nima pu na, ni ŋan ke u buu
kiyibubuuk. 7 Uja yaa mee Uwumbɔr kan, u taa chiŋ kiyikpupuk uyil
pu; ba pu? u naahn Uwumbɔr, ki ye waasil la. Upii mu ye uja aasil
la.  10  Nima pu  na,  Uwumbɔr  aatuuntiib  mu pu,  ni  ŋan  upii  buu
kiyibubuuk uyil pu, ki mɔk ke u bi kichadiik ni.

Ŋiyataŋak 12:4 Upii u aabimbin ŋan na le ye uchal aamakl, ni mpopiin;
le upii u jinni uchal inimɔɔn na bi ke mbunkpok na le uchal aakpab
ni.

Ŋiyataŋak 14:1 Bipiib aalan le maa ŋidichal, le kijɔrk ber ŋi.
Ŋiyataŋak 19:13 Ubogbaan ga ŋmaa joo ni ute aamɔfal aadoon. Upii u

muk uchal n-yoonn mɔmɔk na naahn nnyun mu tuu kpolo kpolo na
la.

Ŋiyataŋak 21:9,19 Aa yaa nyan ti dɔ kikaafiik ni kan, ni ŋan jer ke aa ni



upii u kpa bumɔb sakpen na li kpaan koo lidichal libaa ni. 19 Aa yaa
koo nin chee aa kpa timoor, ni nnyun, ni tijikaar na kan, ni soor ke
aa ni upii u kpa bumɔb na li kpaan koo.

Ŋiyataŋak 25:24 Aa yaa koo kikaafiik ni kan, ni ŋan jer ke aa ni upii u
kpa bumɔb sakpen na li kpaan koo.

Ŋiyataŋak 27:15,16 Upii u kpa bumɔb sakpen na naahn titaapupur la.
16 Saan ŋmaa ŋmin u. Aa yaa ban aa ŋmin u kan, ni naahn ke saah
ban aa kiir libuln li  taa li  daar, ki ki naahn ke saah ban ke aa di
nkpan di ŋum aaŋaal ni aan mu taa nyan pu na la.

Ŋiyataŋak 31:10-31 Ni pɔɔ pam ke aa kan upiibamɔnn. U kpa tinyoor
jer nleen mu ŋan na. 11 Uchal joo waamakl ŋani u ni la, le kaan ŋa
ugiin daalbaadaal. 12 N-yoonn mumɔk u bi na kan, u ŋani u ni ŋan
na la, kaa ŋani u ni kaa ŋan na. 13 N-yoonn mɔmɔk kan, u bi tun la,
ki luu ŋikeken. 14 U joo ni tijikaar saah kaa nyi nin chee na la, ke
uwankooh aaŋɔb aah nya  ni  dandar  pu na.  15 U finn ngeen pu
lichakpitaawoln le ki  ŋa tijikaar siin waadichal  ni aanib, le ki  mɔk
waanaagbiisapɔm baatun. 16 Uma le ban kitiŋ ki bi ga ko na, le ki di
waamombil daa ki, ki bu tijikaar ki pu. 17 U ye ututunn la, ki kpa
mpɔɔn ki tun pam. 18 U nyi waah ŋani nimɔk na aanyoor, le ki tun ti
mue  kinyeek.  19  U  fik  ubaa  aakokonn  le  ki  luu  ubaa
aawanpeenkaan.  20 U kpa  bigiim ni  bifalaadam chee tiŋann.  21
Tiwoor aayoonn kan, naa muk u, ba pu? waanib mɔmɔk kpa tiwoor
aawanpeenkaan.  22  U  ŋal  ubaa  aawandookaan  aakeken,  le  ki
peeni ŋitanyaan aawanpeenkaan. 23 Le unii mɔk nyi uchal bɔr ke u
ye uninyuun la. 24 Upii ngbaan luu ŋikeken ni ŋigbapapan, le ki joo
kooh biwankoob pu. 25 U kpa mpɔɔn, le binib neen u, waa san fen u
ga woln na aajawaan. 26 Waamɔliin ye nlan ni ngbasoon aabɔr la.
27 N-yoonn mɔmɔk u tun le ki tii waadichal aanib baah ban pu na.
28 Le waabim neen u, le uchal pak u. 29 Le uchal bui ke, "Bipiib
pam le ye bipiib, le sin ma ti nyaŋ bi mɔmɔk." 30 Ibɔnyɔk ŋmanni, le
kinyaan mu door, le upii u san Uwumbɔr ijawaan na ma kpa kipak.
31 Waah ŋani pu na mɔmɔk ponn ni tii  u kipak la. U kpa unibɔn
mɔmɔk chee kipak la.

